6. ERANSKINA_ESKOLAPIO ERATZAILEAK… BOLIVIAN
Eranskin honetan, 2013-2014ko kanpainan babesten ditugun proiektu eskolapioetako bat aurkeztuko dugu: “Zurekin gaude, zurekin batera hezten dugu”. 

Hemendik laguntzeko orduan, bertako errealitatea eta proiektu horietan lan egiten duten eskolapio erlijioso edo laikoen zeregina jakitera ematea da aukera onenetakoa. Talde bakoitzak, beraz, eranskin honetan esleitutako proiektuari buruzko informazio-erakustokia diseinatu beharko du. Erakustoki horren bidez, gainerakoei jakinarazi beharko diete proiektua zertan datzan eta nolako ekarpenak egiten dituen mundu hobea eratzeko orduan.

NOLA MUNTATU ERAKUSTOKIA
Hona hemen erakustokia diseinatzeko orduan lagungarriak diren zenbait gomendio. Lehenengo eta behin, diseinuari begira oso garrantzitsuak diren zenbait faktoreri buruz hausnartu beharko dute ikasleek.

· Zein da erakustokiaren eta, oro har, erakusketaren helburua? Zer informazio emango dugu? Ikasleek guztien artean asmatu beharko dute erakusketaren izenburua.

· Nola igorriko dugu? Erakustokiaren beraren kokapenak edo diseinuak jakinarazi nahi dugunari buruzko informazioa eskainiko du (horretarako, erakusgai jarri beharreko proiektuari buruzko oinarrizko informazioa azaltzen da 3. orrialdean).
· Nor izango da hartzailea? Informazioa eskuragarria izan beharko da hartzaileentzat.

· Nolakoa da lekua? Non kokatuko dugu? Inor egongo da azalpenak ematen edo “berez hitz egingo du”?
· Zer material lortu ahal izango dugu? Errealistak izan beharko gara.
Ondoren, zenbait erakustokiren irudiak agertzen dira, eta oso lagungarriak izan daitezke orientazioa edo ideiak eskaintzeko orduan (hurrengo orrialdean ikusi).

EMAN BEHARREKO URRATSAK…

1. Erakustokia diseinatzea.
2. Esleitutako proiektuari buruzko informazioaren fitxa irakurtzea.
3. Taldekideen artean lana banatzea:

a. Funtsezko gaiei buruzko informazio gehiago bilatzea.
b. Zer material ekarri behar diren zehaztea.
c. Irudiak, ikus-entzunezko materialak, dekorazioa… prestatzea.

	PROIEKTUAREN KOKAPENA: COCHABAMBA (BOLIVIA)
Oso interesgarria izango litzateke proiektua bere errealitatean lekuratzea… Herrialdeari, hiriari eta auzoari buruzko datuak arakatzea… Proiektuaren premiaren adierazgarri diren datuak eta informazioa bilatzea.



	LABURPENTXOA 

Uncia Potosiko departamentuko udalerria da, 25.000 lagun baino gehiago bizi dira bertan eta lur-zati txikietan biziraupenerako garatutako nekazaritza nahiz artzaintza dituzte bizibide nagusi. Batez ere, artoa zein patatak ereiten dituzte, baina euren ekoizpen-mailak urriak bezain gorabeheratsuak dira, sakabanatuta daudelako eta euriak irregularrak direlako. Hain zuzen ere, herrialdeko udalerri txiroenetakoa da, eta, Boliviako udal giza garapenaren azken indizearen arabera, 282. postuan dago (314 daudela kontuan hartuta). Errealitate horretan, Itaka-Eskolapioak Fundazioak barnetegia kudeatzen du, udalerritik urrun bizi diren ume txiroenei kalitateko hezkuntza bermatzeko asmoz. 


	INFORMAZIO-ITURRIAK (batzuk iradoki arren, ziur askoz leku gehiagotan aurkitu daitekeela informazio gehiago).
http://www.itakaescolapios.org
http://www.itakaescolapios.org/que-hacemos/internados/internado-calasanz-morocomarca-bolivia/


	Honako hauxe da erakusketaren ardatz nagusia: “umeen eta gazteen hezkuntzaren bidez mundu hobea eratzen duten ideia edo proiektu eskolapioak”. Beraz, ideia horren adierazgarri diren mezuak, esaldiak, esloganak... agertu beharko dira erakusketan, eta proiektuarekin izan beharko dute lotunea.

